Ա Մ Փ Ո Փ Ա Թ Ե Ր Թ

«Հայաստանի Հանրապետության կառավարության 2007 թվականի նոյեմբերի 23-ի թիվ 1390-Ն որոշման մեջ փոփոխություններ և լրացումներ կատարելու մասին» և «Հայաստանի Հանրապետության կառավարության 2007 թվականի նոյեմբերի 1-ի թիվ 1290-Ն որոշման մեջ փոփոխություններ  և լրացումներ կատարելու մասին» ՀՀ կառավարության որոշումների նախագծերի վերաբերյալ ստացված դիտողությունների և առաջարկությունների, դրանց ընդունման կամ չընդունման վերաբերյալ 

	Առարկության, առաջարկության հեղինակը¸
գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	
	
	
	

	ՀՀ ազգային անվտանգության խորհուրդ
25.05.2012թ.

ԱԽ-1/552
	Առաջարկություններ և առարկություններ չկան:
	
	

	ՀՀ Ֆինանսների նախարարություն

04.06.2012թ.

1/4.1-4/7341-12
	Առաջարկություններ և առարկություններ չկան:
	
	

	ՀՀ ազգային անվտանգության ծառայություն

01.6.2012թ.

11/308

10.09.2012թ.

11/563
	Առաջարկություններ և առարկություններ չկան:
«Հայաստանի Հանրապետության կառավարության 2007 թվականի նոյեմբերի 23-ի թիվ 1390-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ.

Նախագծի 1-ին կետի 1-ին (ներկայիս՝ 2-րդ) ենթակետի  «է» և «ժա» պարբերություններից «, այդ մասին նախապես գրավոր իրազեկելով վարչությանը» բառերը հանել:

«Հայաստանի Հանրապետության կառավարության 2007 թվականի նոյեմբերի 1-ի թիվ 1290-Ն որոշման մեջ փոփոխություններ կատարելու մասին» ՀՀ կառավարության որոշման նախագծի վերաբերյալ դիտողություններ և առաջարկություններ չկան:

	Ընդունվել է:
	

	ՀՀ ԿԱ պետական եկամուտների կոմիտե
13.06.2012թ.

01/3-1/6069-12
10.09.2012թ.

01/3-1/9638-12
	«Հայաստանի Հանրապետության կառավարության 2007 թվականի նոյեմբերի 23-ի թիվ 1390-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի 13-րդ կետի (1-ին կետի 2-րդ ենթակետի «ժդ» պարբերություն) համաձայն պետության հանդեպ ունեցած հարկային պարտավորությունների վերաբերյալ հարցում է կատարվում ՀՀ ԿԱ ՊԵԿ, որն իր հերթին 15-օրյա ժամկետում վարչություն է ներկայացնում հարցման պատասխանը` ներկայացնելով միայն իր կողմից վերահսկվող եկամուտների և իր մոտ հաշվառված հարկ վճարողների մասով տեղեկություններ:

Այս պարագայում անհրաժեշտ է հաշվի առնել, որ հարկային մարմինը գույքային հարկերի մասով եղած պարտավորությունների վերաբերյալ տեղեկություններ չի ներկայացնելու, քանի որ այդ հարկատեսակների մասով հաշվառման գործառույթները իրականացնում են տեղական ինքնակառավարման մարմինները:

2. Պետության հանդեպ ունեցած  հարկային պարտավորությունների վերաբերյալ կատարվող հարցումներում նշված անձանց ՀՀ ԿԱ ՊԵԿ տեղեկատվական բազայում ինդենտիֆիկացնելու նպատակով առաջարկում եմ նախագծում ամրագրել, որ անհրաժեշտ է տրամադրել տեղեկատվություն` նշված անձանց ինչպես տվյալ պահին առկա անձնագրային տվյալների, այնպես էլ նախկինում անձնագրային տվյալներում կատարված բոլոր փոփոխությունների մասին:

Առաջարկություններ և առարկություններ չկան:


	 1. Առաջարկությունն ընդունվել է ի գիտություն:

2. Առաջարկությունն ընդունվել է:


	2. Նախագծի 1-ին կետի 2-րդ ենթակետի «ժդ» պարբերությունը լրամշակվել է, որի համաձայն ՀՀ ԿԱ ՊԵԿ հարցում կատարելիս, եթե պարզվում է, որ անձի ինքնության վերաբերյալ բնակչության պետական ռեգիստրում առկա տվյալները փոփոխվել են, ապա ուղարկվում է նաև նախկին տվյալները:

	ՀՀ պաշտպանության նախարարություն
14.09.2012թ.

ՊՆ/510-1404
	Առաջարկություններ և առարկություններ չկան:
	
	

	ՀՀ արտաքին գործերի նախարարություն

29.05.2012թ.

16/05862
12.09.2012թ.

16/10179
	«Հայաստանի Հանրապետության կառավարության 2007 թվականի նոյեմբերի 23-ի թիվ 1390-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ` 

1. Նախագծի 22-րդ կետի նոր խմբագրությունից անհասկանալի է, թե արդյոք վարչության կողմից կազմվող առանձին եզրակացությունը ներառում է ՀՀ արտաքին գործերի նախարարությունից և ՀՀ ԿԱ ազգային անվտանգության ծառայությունից ստացված եզրակացությունները: Ուստի առաջարկում ենք վերոնշյալ կետը շարադրել հետևյալ կերպ.

«Հայաստանի Հանրապետության կառավարությանն առընթեր ազգային անվտանգության ծառայության եզրակացությունն ստանալուց հետո վարչությունը կազմում է առանձին եզրակացություն՝ դրանում ամփոփելով Հայաստանի Հանրապետության արտաքին գործերի նախարարության և Հայաստանի Հանրապետության կառավարությանն առընթեր ազգային անվտանգության ծառայության եզրակացությունները, և այն՝ քաղաքացիություն հայցող անձանց ցուցակի հետ միասին (որտեղ նշվում են անունը, ազգանունը, հայրանունը, ծննդյան օրը, ամիսը, տարեթիվը, ծննդավայրը, գործի համարը), մեկամսյա ժամկետում ներկայացնում Հայաստանի Հանրապետության Նախագահի աշխատակազմ…»:

2. Նախագծի 37-րդ կետով նախատեսվում է, որ քաղաքացիություն ստանալու (դադարեցնելու) մասին դիմումների ընթացքի վերաբերյալ տեղեկությունները զետեղվում են վարչության համացանցային կայքում, սակայն անհասկանալի է, թե ինչպես է անձը տեղեկացվելու այդ մասին, ուստի առաջարկում ենքվերոնշյալ կետը շարադրել հետևյալ կերպ.

«Հայաստանի Հանրապետությունում վարչություն, իսկ օտարերկրյա պետությունում` դեսպանություն կամ հյուպատոսական հիմնարկ Հայաստանի Հանրապետության քաղաքացիություն ստանալու (դադարեցնելու) մասին դիմումների ընթացքի վերաբերյալ տեղեկությունները` դիմումները վարչություն մուտքագրելուց կամ դիմումների վերաբերյալ եզրակացությունները Հայաստանի Հանրապետության Նախագահի աշխատակազմ ուղարկվելուց կամ Հայաստանի Հանրապետության քաղաքացիություն շնորհելու (դադարեցնելու) մասին Հայաստանի Հանրապետության Նախագահի հրամանագիրը վարչությունում ստանալուց հետո`     3-օրյա ժամկետում զետեղվում են վարչության համացանցային կայքում` որոնման հնարավորությամբ, որի վերաբերյալ դիմում ներկայացնող անձը գրավոր տեղեկացվում է Հայաստանի Հանրապետության քաղաքացիություն ստանալու (դադարեցնելու) մասին դիմումը համապատասխանաբար Հայաստանի Հանրապետությունում վարչություն, իսկ օտարերկրյա պետությունում` դեսպանություն կամ հյուպատոսական հիմնարկ ներկայացնելու պահին»:

«Հայաստանի Հանրապետության կառավարության 2007 թվականի նոյեմբերի 1-ի թիվ 1290-Ն որոշման մեջ փոփոխություններ կատարելու մասին» ՀՀ կառավարության որոշման նախագծի վերաբերյալ առարկություններ չկան:
«Հայաստանի Հանրապետության կառավարության 2007 թվականի նոյեմբերի 23-ի թիվ 1390-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ՝ 

1. Նախագծի 34.1. կետի համաձայն ՀՀ քաղաքացիությունը դադարեցնելու վերաբերյալ հրամանագրի մասին դիմումատուն գրավոր իրազեկում է 5-օրյա ժամկետում, իսկ քաղաքացիություն շնորհելու  մասին՝ ՀՀ կառավարության 2007թ. նոյեմբերի 1-ի թիվ 1290-Ն որոշմամբ սահմանված ժամկետում: Միևնույն ժամանակ 37-րդ կետով նախատեսվում է, որ ՀՀ քաղաքացիություն շնորհելու (դադարեցնելու) մասին ՀՀ Նախագահի հրամանագիրը վարչությունում ստացվելու մասին տեղեկությունն ուղարկվում է  դիմումատուի Էլեկտրոնային հասցեով 3-օրյա ժամկետում: Անհրաժեշտ է վերացնել երկու կետերի միջև հակասությունը (օրինակ՝ 37-րդ կետի փակագծից հանելով «Հայաստանի Հանրապետության քաղաքացիությունշնորհելու (դադարացնելու) մասին Հայաստանի Հանրապետության Նախագահի հրամանագիրը վարչությունում ստացվելուց հետո» բվառերը):

Բացի այդ, 37.1. կետը հստակեցնում է, որ դիմումատուն իրազեկվում է էլեկտրոնային եղանակով, մինչդեռ34.1 կետում իրազեկման եղանակի մասին լռում է: 37-րդ կետով հստակեցված չէ նաև, թե ինչպես է դիմումատուն իրազեկվելու, եթե էլեկտրոնային հասցե չի տրամադրել:
«Հայաստանի Հանրապետության կառավարության 2007 թվականի նոյեմբերի 1-ի թիվ 1290-Ն որոշման մեջ փոփոխություններ կատարելու մասին» ՀՀ կառավարության որոշման նախագծի վերաբերյալ առարկություններ չկան:
	1. Առաջարկությունն ընդունվել է:

2. Կետը լրամշակվել է, նախատեսվել են անձին իրազեկելու եղանակները:
1. Չի ընդունվել:

37-րդ կետում խոսքը գնում է միայն էլեկտրոնային փոստի հասցեով կամ բջջային հեռախոսահամարին SMS հաղորդագրությամբ դիմումի ընթացքի վերաբերյալ քաղաքացուն տեղեկություն ուղարկելուն, ընդ որում եթե քաղաքացին դիմում ներկայացնելիս լրացրել է իր էլեկտրոնային փոստի հասցեն կամ բջջային  հեռախոսահամարը: Իսկ ՀՀ կառավարության 2007 թվականի նոյեմբերի 1-ի թիվ 1290-Ն որոշմամամբ հաստատված հավելվածի 3-րդ կետով նախատեսված է ծանուցման ժամկետ և ձև, համաձայն որի քաղաքացուն ուղարկվում է նշված որոշմամբ հաստատված ձևի գրավոր ծանուցում: Այսինքն, էլեկտրոնային եղանակով կամ բջջային հեռախոսահամարով տեղեկացնելը և գրավոր ծանուցելը տարբեր ընթացակարգեր են: 

Երկու իրավական ակտերում միևնույն տերմինները կիրառելու նպատակով «իրազեկել» բառը փոխարինեվել է «ծանուցել» բառով:
Անկախ էլեկտրոնային հասցե կամ բջջային հեռախոսահամար տրամադրելու հանգամանքի, քաղաքացին  ՀՀ կառավարության 2007 թվականի նոյեմբերի 1-ի թիվ 1290-Ն որոշմամամբ սահմանված կարգով գրավոր ծանուցվում է: 

	1. Նախագծով նոր խմբագրությամբ շարադրվող 22-րդ կետը շարադրվել է ներկայացված խմբագրությամբ:



	ՀՀ սփյուռքի նախարարություն

31.05.2012թ.

01/05.1/866-12

10.09.2012թ.

04/05/1639-12
	«Հայաստանի Հանրապետության կառավարության 2007 թվականի նոյեմբերի 23-ի թիվ 1390-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի 1-ին կետի 17-րդ ենթակետում (ներկայիս՝ «ժէ» պարբերություն)` «տեղեկությունները» բառից հետո թվարկվող դեպքերն առաջարկում ենք բաժանել ստորակետերով կամ «և» շաղկապով` հնարավորինս ապահովելով Հայաստանի Հանրապետության քաղաքացիություն ստանալու (դադարեցնելու) մասին դիմումների ընթացքի վերաբերյալ ամբողջական տեղեկության տրամադրումը:

«Հայաստանի Հանրապետության կառավարության 2007 թվականի նոյեմբերի 1-ի թիվ 1290-Ն որոշման մեջ փոփոխություններ կատարելու մասին» ՀՀ կառավարության որոշման նախագծի վերաբերյալ առարկություններ չկան:

«Հայաստանի Հանրապետության կառավարության 2007 թվականի նոյեմբերի 23-ի թիվ 1390-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ՝

Նախագծի «ժթ» կետի 8-րդ կետի «զ» ենթակետն առաջարկում ենք շարադրել հետևյալ խմբագրությամբ.

«զ. Կրոնական և համայնքային կառույցների, արխիվների, պետական մարմինների կողմից տրամադրված, ինչպես նաև ազգությամբ հայ լինելու հանգամանքը հիմնավորող այլ փաստաթուղթ՝ հաստատված օտարերկրյա պետություններում Հայաստանի Հանրապետության դիվանագիտական ներկայացուցչության կամ հյուպատոսական հիմնարկի կողմից.»:
«Հայաստանի Հանրապետության կառավարության 2007 թվականի նոյեմբերի 1-ի թիվ 1290-Ն որոշման մեջ փոփոխություններ կատարելու մասին» ՀՀ կառավարության որոշման նախագծի վերաբերյալ առարկություններ չկան:


	Առաջարկությունն ընդունվել է մասամբ:
Ընդունվել է մասամբ: 
	Նախագիծը լրամշակվել է` ապահովելով ՀՀ քաղաքացիություն ստանալու կամ դադարեցնելու մասին դիմումների ընթացքի վերաբերյալ տեղեկատվության տրամադրման ամբողջականությունը:

Նախագիծի  լրամշակվել է (նախագծի 1-ին կետի 3-րդ ենթակետի «ա» պարբերություն):

	ՀՀ դատական դեպարտամենտ
14.09.2012թ.

ԴԴ-1Ե-4212
	«Հայաստանի Հանրապետության կառավարության 2007 թվականի նոյեմբերի 23-ի թիվ 1390-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ՝
 1. «ժդ» կետով առաջարկվող լրացման մեջ՝  30.1 կետի 2-րդ ենթակետով առաջարրկվում է անձի նկատմամբ դատարանի օրինական ուժի մեջ մտած և կատարման ենթակա դատավճռի կամ վճռի առկայությունը պարզելու նպատակով հարցում է կատարվում ՀՀ դատական դեպարտամենտ և ՀՀ դատական ակտերի հարկադիր կատարումն ապահովող ծառայություն: Կարծում ենք այս կետում անհրաժեշտ է նախատեսել նաև քրեակատարողական ծառայություն հարցում կատարելու հնարավորությունը՝ պայմանական ազատազրկված, պայմանական վաղաժամկետ ազատված կամ ազատազրկման հետ չկապված պատժի դատապարտված անձանց վերաբերյալ տեղեկություն ստանալու նպատակով:

2. Նախագծի «ժթ» կետում «էլեկտրոնային հասցե» բառակապակցությունը առաջարկում ենք փոխարինել «էլեկտրոնային փոստի հասցե» բառակապակցությամբ:
«Հայաստանի Հանրապետության կառավարության 2007 թվականի նոյեմբերի 1-ի թիվ 1290-Ն որոշման մեջ փոփոխություններ կատարելու մասին» ՀՀ կառավարության որոշման նախագծի վերաբերյալ՝

1. Որոշման նախագծով առաջարկվող ՀՀ կառավարության 2007 թվականի նոյեմբերի 1-ի թիվ 1290-Ն որոշման (այսուհետ՝ որոշում) 4-րդ կետի նոր խմբագրությունում առանձին ՀՀ Նախագահի՝ քաղաքացիություն շնորհելու մասին հրամանագրին ծանոթացնելու համար գործածված է «իրազեկել» բառը, ինչը կարծում ենք, բառի սխալ գործածություն է, քանի որ որոշման 3-րդ կետով սահմանված կարգով ծանուցումն ստանալու պահից անձը արդեն իրազեկված է հրամանագրին, հետագայում անհրաժեշտ է որպեսզի նա ծանոթանա հրամանագրին:

2. Որոշման 6-րդ կետում առաջարկվող նոր նախադասությամբ սահմանվում է, որ պետական որոշ տոն օրերին երդման արարողությունն իրականացվում է հանդիսավոր պայմաններում՝ ՀՀ պետական դրոշի առջև: Այսինքն բոլոր դեպքերում երդման արարողությունը պետք է հանդիսավոր պայմաններում անցկացնել, իսկ նշված տոն օրերի համար կարելի է կիրառել «հատուկ հանդիսավոր» բառակապակցությունը:

3. Որոշման 6-րդ կետում առաջարկվող լրացման մեջ գործածված է «պաշտոնական էլեկտրոնային կայք» բառակապակցությունը: Առաջարկում ենք դրա փոխարեն գործածել «պաշտոնական ինտերնետային կայք» բառակապակցությունը:

4. Որոշման 7-րդ կետում նոր խմբագրությամբ սահմանված է՝ «անձը երդում է տալիս վարչության պետի (տեղակալի) կողմից երդման տեքստը բարձրաձայն ընթերցելուց հետո՝ «երդվում եմ» բառը բարձրաձայն արտասանելով, որից հետո ստորագրում է երդման տեքստը»: Կարծում ենք, որ նշված դրույթը հակասում է «ՀՀ քաղաքացիության մասին» ՀՀ օրենքի 13-րդ հոդվածի 8-րդ մասին, համաձայն որի՝ ՀՀ քաղաքացիություն ստացող անձը տալիս է հետևյալ երդումը. «Ես՝ (անուն-ազգանուն), դառնալով ՀՀ քաղաքացի, երդվում եմ հավատարիմ լինել ՀՀ-ին, պահպանել ՀՀ Սահմանադրությունը և օրենքները, պաշտպանել ՀՀ անկախությունը և տարածքային ամբողջականությունը: Պարտավորվում եմ հարգել ՀՀ պետական լեզուն, ազգային մշակույթը և սովորույթները:»:

Նախագծով առաջարկվող պարզեցված մոտեցումը նաև իմաստազրկում է երդման խորհուրդը, դրա կարևորագույն գիտակցումը, արարողակարգի սիմվոլիկ նշանակությունը:
	1. Ընդունվել է:

2. Ընդունվել է:

1. Ընդունվել է:

2.Ընդունվել է:

3. Առաջարկության հիման վրա լրամշակվել է հասկացությունը:

4. Չի ընդունվել: Նշված պարագայում երդման խորհուրդը չի իմաստազրկվում, քանի որ երդման արարողությունը եզրափակվում է երդման տեքստը ստորագրելով: Բացի այդ, բանավոր արտահայտվելու բնածին արատ ունեցող քաղաքացիների համար նման պարագայում կսահմանվի ոչ բարենպաստ իրավիճակ:
	

	ՀՀ արդարադատության նախարարություն
31.08.2012թ.

N 01/5434.12
	        «Հայաստանի Հանրապետության կառավարության 2007 թվականի նոյեմբերի 23-ի թիվ 1390-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ՝

1. Նախագծի 1-ին կետի 1-ին (ներկայիս՝2-րդ) ենթակետի «ժգ» պարբերությամբ նախատեսված են դրույթներ, համաձայն որոնց՝ ՀՀ-ում կացության կարգավիճակ ունեցող ՀՀ քաղաքացիություն ձեռք բերած անձին ՀՀ քաղաքացու անձնագիրը տրվում է կացության կարգավիճակը հաստատող փաստաթուղթը վերցվելուց հետո: Մինչդեռ պարզ չէ, թե կացության կարգավիճակը հավաստող փաստաթուղթըվերցվելուց հետո կոնկրետ ինչ ժամկետում է տրվում անձնագիրը: Այդ առումով գտնում ենք, որ անհրաժեշտ է հիշյալ պարբերությամբ նախատեսել ՀՀ քաղաքացու անձնագրի տրամադրման հստակ ժամկետ:

2. Նախագծի 1-ին կետի 1-ին ենթակետի «է» և «ը» պարբերություններով նախատեսվող դրույթներն անհրաժեշտ է միավորել մեկ ենթակետում, քանի որ դրանցով նախատեսվող փոփոխությունը և լրացումը վերաբերում են ՀՀ կառավարության 2007 թ. նոյեմբերի 23-ի թիվ 1-ին հավելվածի միևնույն՝ 22-րդ կետին: Այս առումով առաջարկվում է որոշման հավելվածի 22-րդ կետը շարադրել նոր խմբագրությամբ՝ նկատի ունենալով «Իրավական ակտերի մասին» ՀՀ օրենքի 70-րդ հոդվածի 6-րդ մասի պահանջները:

3. Նախագծի 1-ին կետում «փոփոխությունները» բառից հետո անհրաժեշտ է լրացնել «և լրացումնեը» բառերը՝ համաձայն «Իրավական ակտերի մասին» ՀՀ օրենքի 40-րդ հոդվածի 1-ին մասի պահանջների:

4. Նախագիծն անհրաժեշտ է համաձայնեցնել ՀՀ դատական դեպարտամենտի հետ:

«Հայաստանի Հանրապետության կառավարության 2007 թվականի նոյեմբերի 1-ի թիվ 1290-Ն որոշման մեջ փոփոխություններ կատարելու մասին» ՀՀ կառավարության որոշման նախագծի վերաբերյալ
1. Նախագծում անհրաժեշտ է հղում կատարել «Իրավական ակտերի մասին» ՀՀ օրենքի 70-րդ հեդվածի 1-ին մասին, քանի որ նախագիծը նպատակ է հետապնդում փոփոխելու ՀՀ կառավարության հիշյալ որոշմամբ կարգավորված իրավահարաբերությունների առանձնահատկությունները:

	1. Ընդունվել է: 

1-ին կետի 2-րդ ենթակետի «ժգ» պարբերությունը լրամշակվել է: ՀՀ կառավարության 1998 թվականի դեկտեմբերի 25-ի թիվ 821-Ն որոշմամբ, «Նույնականացման քարտերի մասին» ՀՀ օրենքով սահմանված են փաստաթղթի տրամադրման կարգը և ժամկետները:

2.  Չի ընդունվել: 

Հայաստանի Հանրապետության կառավարության 2007 թվականի նոյեմբերի 23-ի թիվ 1390-Ն որոշմամբ հաստատված թիվ 1 հավելվածի 21-րդ կետը վերաբերում է ՀՀ ազգային անվտանգության ծառայության, իսկ 22-րդ կետը ՀՀ ոստիկանության գործողություններին:

3.  Ընդունվել է:

4. Ընդունվել է: Նախագիծը համաձայնեցվել է դատական դեպարտամենտի հետ: 

1. Ընդունվել է: 


	

	ՀՀ Նախագահի աշխատակազմ

29.10.2012թ.

ՀՂ-1907
	1. «ՀՀ կառավարության 2007 թվականի նոյեմբերի 23-ի թիվ 1390-Ն որոշման մեջ փոփոխու​թյուն​ներ և լրացումներ կատարելու մասին» ՀՀ կառավարության որոշման նախագծի`
1) 1-ին կետի 1-ին ենթակետի «ժէ» պարբերությամբ լրացվող 34.1-ին կետի 1-ին պարբերու​թյամբ սահմանվում է, որ ՀՀ քաղաքացիություն շնորհելու կամ այն դադարեցնելու վերաբերյալ ՀՀ Նախագահի հրամանագիրը ստորագրվելուց հետո ՀՀ Նախագահի աշխատա​կազմը 3-օրյա ժամկետում հրամանագրի քաղվածքն ուղարկում է ՀՀ արտաքին գործերի նախարարություն և ՀՀ ոստիկանության անձնագրային և վիզաների վարչություն:

Սակայն «Պետական կառավարչական հիմնարկների մասին» ՀՀ օրենքի 7-րդ հոդ​վածի 4-րդ մասի և 11-րդ հոդվածի համաձայն պետական կառավարչական հիմնարկի հիմնադիրը հաստատում է կանոնադրությունը, որը ներառում է նաև հիմնարկի գործունեու​թյան նպատակները, խնդիրները և գործառույթները (ՀՀ անունից ՀՀ Նախագահի աշխատա​կազմի հիմնադիր հանդես է գալիս ՀՀ Նախագահը):

Ելնելով վերոգրյալից` անհրաժեշտ է խմբագրել վերոնշյալ պարբերությունը, քանի որ ՀՀ կառավարության որոշմամբ ՀՀ Նախագահի աշխատակազմի համար չեն կարող սահմանվել պարտականություններ:
2) 1-ին կետի 1-ին եթակետի «ժէ» ենթակետով լրացվող 34.1-ին կետի 2-րդ պարբերու​թյան համաձայն, եթե դիմումը ներկայացվել է դեսպանություն կամ հյուպատոսական հիմնարկ, ապա ՀՀ արտաքին գործերի նախարարությունը ՀՀ քաղաքացիություն շնորհելու կամ ՀՀ քաղաքացիությունը դադարեցնելու մասին 2-օրյա ժամկետում տեղեկացնում է դես​պանու​թյանը կամ հյուպատոսական հիմնարկին` վերջինիս կողմից դիմումը ներկայացրած անձին 2-օրյա ժամկետում ծանուվցելու համար: Սակայն, ըստ ՀՀ կառավարության 2007 թվականի նոյեմբերի 1-ի թիվ 1290-Ն որոշման հավելվածի 3-րդ կետի` ՀՀ քաղաքացիու​թյուն շնորհելուվերաբերյալ ՀՀ Նախագահի հրամա​նագիրն ստանալուց հետո ՀՀ դիվանագիտական ներկա​յացուցչու​թյունները կամ հյուպատոսական հիմնարկները 10-օրյա ժամկետում անձին ուղարկում են գրավոր ծանուցում:

Ելնելով վերոգրյալից` առաջարկում ենք հստակեցնել ՀՀ քաղաքացիություն շնորհելու դեպքում ՀՀ քաղաքացիության վերաբերյալ դիմումատուին ծանուցելու ժամկետները,

3) 1-ին կետի 2-րդ ենթակետի «ա» ենթակետով (ներկայիս նախագծի 1-ին կետի 3-րդ ենթակետի «ա» պարբերություն) ՀՀ քաղաքացիություն ստանալու հա​մար անհրաժեշտ փաստաթղթերից են նաև ազգությամբ հայ լինելը հաստատող, ազգությամբ հայ լինելու վերաբերյալ նշում պարունակող անձնագիրը, ծննդյան վկայականը, միջազգայնորեն ճանաչված անձը հաստատող ճամփորդական փաստաթուղթը: Սակայն գործող որոշման 2-րդ հավելվածի 1-ին կետով ՀՀ քաղաքացիություն ստանալու համար անհրաժեշտ փաս​տաթղթերի ցանկում արդեն իսկ ներառված են նաև անձնագիրը, ծննդյան վկայականը, միջազգայնորեն ճանաչված անձը հաստատող ճամփորդական փաստաթուղթը:

Ելնելով վերոգրյալից` անհրաժեշտ է խմբագրել նախագծի վերոնշյալ ենթակետը, որպեսզի անձը նույն փաստաթուղթը կրկին չներկայացնի ՀՀ քաղաքացիություն ստանալու համար,

4) 1-ին կետի 2-րդ ենթակետի «ա» պարբերությամբ (ներկայիս՝ 3-րդ)  նախատեսված` ազգությամբ հայ լինելու հանգամանքը հիմնավորող փաստաթղթերի ցանկը նպատակահարմար է լրացնել հետևյալ փաստաթղթերով`

ա.սույն փաստաթղթին կից ներկայացված ցանկում ներառված եկեղեցական կառույցների կող​​մից տրված մկրտության մասին փաստաթուղթ` հյուպատոսական վավերացմամբ, մկրտվա​ծի կամ նրա ծնողի ազգության մասին նշումով,

բ. օտարերկրյա պետության իրավասու մարմինների կողմից տրված և ապոստիլով հաստատված կամ հյուպատոսական վավերացմամբ` ազգությամբ հայ լինելու մասին փաստա​թուղթ,

5) 1-ին կետի 2-րդ (ներկայիս՝ 3-րդ) ենթակետի «ա» ենթակետով սահմանվում է նաև, որ ազգությամբ հայ լինելը հաստատող, ազգու​թյամբ հայ լինելու վերաբերյալ նշում պարունակող փաստաթուղթ է համարվում նաև պապի, տատի, քրոջ կամ եղբոր անձնագիրը կամ ծննդյան վկայականը:

Հաշվի առնելով, որ այս դրույթի պրակտիկ իրագործումը կարող է դժվարություն​ներ ստեղծել, առաջարկում ենք այն ներառել նախագծում կիրառման մեխանիզմների հստակ հիմնավորման դեպքում:

2. Նպատակահարմար ենք համարում «ՀՀ կառավարության 2007 թվականի նոյեմբերի 23-ի թիվ 1390-Ն որոշման մեջ փոփոխու​թյուն​ներ և լրացումներ կատարելու մասին» ՀՀ կառավարության որոշման նախագծով սահմանել ՀՀ քաղաքացիության դիմում ներկայացնելու դեպքում դիմումա​տուին համապատասխան ծածկագիր տրամադրելու մեխանիզմ, որի օգնությամբ դիմումա​տուն կարող է օգտվել ՀՀ քաղաքացիության դիմումի վերաբերյալ ընթացքին:

Բացի այդ, նպատակահարմար է գործող որոշման 1-ին հավելվածով հաստատված Ձև 1-ը լրացնել 19-րդ կետով, որտեղ կնշվեն ՀՀ քաղաքացիության վերաբերյալ դիմում ներկայացրած անձանց հեռախոսահամարը (բջջային) և էլեկտրո​նա​յին հասցեն: 

3. «ՀՀ կառավարության 2007 թվականի նոյեմբերի 1-ի թիվ 1290-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի 1-ին կետի 3-րդ ենթակետով խմբագրվող 7-րդ կետը «վարչության պետի (տեղակալի)» բառերից հետո առաջարկում ենք լրացնել «, դեսպանի, գլխավոր հյուպատոսի կամ նրանց կողմից լիազոր​ված դիվանագետի» բառերով, քանի որ գործող որոշման 6-րդ կետով ՀՀ քաղաքացիություն ստացող անձի երդման արարողությունն իրականացվում է նաև ՀՀ դիվանագիտական ներկա​յացուցչու​թյունում կամ հյուպատոսական հիմնարկում:
	1. 1) Առաջարկությունն ընդունվել է:
2) Առաջարկությունն ընդունվել է:

3) Առաջարկությունն ընդունվել է:

4) Առաջարկությունն ընդունվել է:

5) Առաջարկությունն ընդունվել է:
2. Առաջարկությունն ընդունվել է:

Առաջարկությունն ընդունվել է:

3. Առաջարկությունն ընդունվել է:
	1) Լրամշակվել է նախագծի 1-ին կետի 2-րդ ենթակետի «ժէ» պարբերությունը:
2) Ամբողջությամբ լրամշակվել է նախագծի 1-ին կետի 2-րդ ենթակետի «ժէ» պարբերությունը, հստակեցվել են ՀՀ քաղաքացիություն շնորհելու դեպքում ՀՀ քաղաքացիության վերաբերյալ դիմումատուին ծանուցելու ժամկետները:
3) Նախագծի  1-ին կետի 3-րդ ենթակետի «ա» պարբերությունը լրամշակվել է:

4) Նախագծի  1-ին կետի 3-րդ ենթակետի «ա» պարբերությունն ամբողջությամբ լրամշակվել է, ազգությամբ հայ լինելու հանգամանքը հիմնավորող փաստաթղթերի ցանկը լրացվել է:
5) Նախագծի  1-ին կետի 3-րդ ենթակետի «ա» պարբերությունը լրամշակվել է, ազգությամբ հայ լինելու հանգամանքը հիմնավորող փաստաթղթեր սահմանելով նաև անձնագիրը և դրա պատճենը, ծննդյան վկայականը և դրա պատճենը,  քաղաքացիություն չունեցող անձի կացության վկայականը և դրա պատճենը կամ ճամփորդական փաստաթուղթը և ՀՀ-ում կացության կարգավիճակը հաստատող փաստաթուղթը և դրանց պատճենները:
2. Նախագծի 1-ին կետի 2-րդ ենթակետի «ժթ» պարբերությունով նախատեսվել է դրույթ, որի համաձայն դիմումատուն դիմումի ընթացքի վերաբերյալ կարող է տեղեկանալ նաև վարչության պաշտոնական համացանցային կայքի միջոցով` մուտքագրելով իրեն տրված անհատական ծածկագիրը:
Նախագծի 1-ին կետի 2-րդ ենթակետի «ի» պարբերությունով Ձև N 1-ի և Ձև N 2-ի 1-ին կետերը լրացվել են «էլեկտրոնային փոստի հասցեն և (կամ) բջջային հեռախոսահամարը» բառերով:
3. Նախագծի 1-ին կետի 3-րդ ենթակետով խմբագրվող 7-րդ կետը «վարչության պետի (տեղակալի)» բառերից հետո լրացվել է  «,դեսպանի, գլխավոր հյուպատոսի կամ նրանց կողմից լիազոր​ված դիվանագետի» բառերով:


ՀՀ ՈՍՏԻԿԱՆՈՒԹՅՈՒՆ
